
				এই পাতাটির মুদ্রণ সংশোধন করা প্রয়োজন। 
SSVe
রবীন্দ্র-রচনাবলী
দেখছি, ও ষার অসীম বিত্ত
সুন্দর তার ত্যাগের নৃত্য,
আপনাকে তার হারিয়ে প্রকাশ
আপনাতে যার আপনি আছে ।
যে-নটরাজ নাচের খেলায় ভিতরকে তার বাইরে ফেলায়,
কবির বাণী অবাক মানি’
তারি নাচের প্রসাদ যাচে ।
শুনবি রে আয়, কবির কাছে তরুর মুক্তি ফুলের নাচে,
নদীর মুক্তি আত্মহারা
নৃত্যধারার তালে তালে ।
রবির মুক্তি দেখ না চেয়ে আলোক-জাগার নাচন গেয়ে,
তারার নৃত্যে শূন্ত গগন
মুক্তি যে পায় কালে কালে ।
প্রাণের মুক্তি মৃত্যুরথে নুতন প্রাণের যাত্রাপথে,
জ্ঞানের মুক্তি সত্য-মুতার
নিত্য-বোন চিন্তাজালে ।
আয় তবে আয় কবির সাথে মুক্তি-দোলের শুক্লরাতে,
জলল আলো, বাজল মৃদঙ
নটরাজের নাট্যশালে ।

